
ABSTRAK 

Sistem ini dibina bagi memudahkan dan meringan urusan pelanggan dan penyewa rumah peranginan di Pantai 

Bagan Lalang untuk menyelia dan memantau setiap rumah peranginan yang ditawarkan. Masalah ini dihadapi 

oleh hampir semua rumah penginapan di Malaysia bagi mengetahui tahap prestasi atau efesiensi setiap satu rumah 

peranginan. Bagi menyelesaikan masalah tersebut sistem ini akan menyelesaikan laporan tentang kecerendungan 

penempahan rumah peranginan untuk tatapan penyewa dan pelanggan supaya dapat merangka dan menjangka 

kekerapan penempahan rumah peranginan di Bagan Lalang. Penyewa boleh bersiap sedia untuk menjangkakan 

ketibaan pelanggan dan pelanggan boleh merangka jadual percutian mereka dengan baik. Justeru , selain 

memudahkan urusan penempahan bagi pelanggan dan penyewa, sistem ini juga menyediakan laporan analisis dan 

rating untuk rumah peranginan supaya pelanggan boleh menilai dan penyewa boleh memperbaiki kelemahan 

rumah peranginan untuk akan datang. Sistem ini dibina berasaskan web bagi memudahkan pengguna mengakses 

ke dalam sistem menggunakan peranti yang berbeza. Segala maklumat dalam sistem ini disimpan di dalam 

pangkalan data mySQL. Bahasa pengaturcaraan yang digunakan sepanjang pembinaan sistem ini ialah CSS , 

JavaScript dan HTML. 

 

 

 
1 PENGENALAN 

 

Evolusi teknologi pada zaman serba moden ini memberi impak yang besar kepada kehidupan 

seharian manusia. Pendidikan merupakan salah satu sektor yang turut sama mendapat impak 

daripada evolusi yang sentiasa berkembang ini. Pusat pendidikan mula menyedari manfaat 

perkembangan teknologi kepada pengalaman pembelajaran di dalam kelas dan pembangunan 

dan pengurusan sesebuah sekolah ataupun universiti. Penggunaan teknologi dalam proses 

pengajaran dan pembelajaran telah terbukti dapat meningkatkan kecekapan dan keberkesanan 

hasil pembelajaran. 

 

Sistem penempahan rumah peranginan sangat praktikal untuk digunakan dalam sektor 

pelancongan. Terdapat banyak sistem sistem penempahan yang sudah tersedia secara spesifik 

seperti Agoda, Expedia atau Booking.com. Namun begitu, ia akan menimbulkan kekeliruan 

dan merumitkan lagi penggunaan sistem penempahan kerana setiap sistem itu memerlukan data 

yang berbeza dan berbeza cara pengunaannya. Ini akan menyebabkan pengguna lebih gemar 

untuk menempah secara langsung. Selain itu, kewujudan pelbagai sistem sistem penempahan 

pada masa kini telah menyebabkan kesukaran pengguna kerana pengguna perlu mengingati 

setiap fungsi atau cara menggunakan sistem sistem berkaitan. Permasalahan ini akan 

dibincangkan dalam bab ini. 

 

2 PENYATAAN MASALAH 

 

Majoriti pengguna yang bercuti ke Pantai Bagan Lalang , Sepang Selangor menganggap 

penempahan melalui kaunter rumah peranginan untuk membuat urusan penempahan adalah 

satu jalan yang terbaik untuk mengelakkan kekeliruan dalam penempahan. Ini kerana keadaan 

persekitaran kampung di Bagan Lalang yang menimbulkan tanggapan bahawa tiada sistem 

yang efisien untuk digunakan oleh pelanggan. Akan tetapi, tidak semua orang mempunyai 

masa yang banyak untuk meluangkan masa untuk pergi ke kaunter untuk membuat 

penempahan secara langsung lalu membatalkan Hasrat atau niat mereka untuk meneruskan 

sesuatu penempahan.   

.  

 

3 OBJEKTIF KAJIAN 

 

Projek ini bertujuan membangunkan satu sistem yang mampu melakukan penempahan secara 

menyeluruh khusus untuk rumah peranginan serta meningkatkan kecekapan, ketepatan dan 

efisiensi dalam proses penempahan rumah peranginan di Pantai Bagan Lalang, Sepang. 

 

 

4 METOD KAJIAN 

 

Sistem Penempahan Rumah Peranginan Bagan Lalang akan dibangunkan menggunakan 

metodologi pembangunan Agile kerana metodologi ini adalah kaedah yang sangat fleksibel 

untuk digunakan dalam projek ini. Ia telah berkembang menjadi kitaran hayat yang telah 

memberi manfaat kepada pembangunan dan pengguna akhir. Sebab mengapa saya memilih 

Metodologi Pembangunan Agile adalah kerana ia boleh mengurangkan risiko dengan 

mengecualikan kemungkinan kegagalan projek lengkap kerana walaupun perubahan lewat 

dalam keperluan dibenarkan dan dengan pendekatan ini ia menyokong komunikasi terbuka 

antara pelanggan dan pemaju. Tambahan pula, dalam pembangunan Agile, ujian dilaksanakan 

pada setiap kitaran, ini bermakna, terdapat pemeriksaan berkala untuk memastikan produk 

berfungsi dengan betul semasa proses pembangunan. 

4.1 Fasa Perancangan 

 

Di dalam fasa ini, kajian secara terperinci akan dilakukan secara menyeluruh dengan bahan 

rujukan, informasi semasa mengenai sistem sistem penginapan, pencarian dan pembacaan 

jurnal bagi mendapatkan idea dan inspirasi untuk membangunkan sistem.  Fasa ini juga 

merupakan proses untuk mengenal pasti masalah dan objektif bagi menentukan skop projek. 

Tumpuan juga harus diberikan untuk mengenal pasti ciri ciri kompleks yang akan diguna di 

dalam sistem. Analisa terperinci berkaitan permasalahan yang dihadapi pengguna dan juga 

sistem semasa sewaktu ingin mendaftar dan menempah tempat penginapan.  

    

4.2 Fasa Analisis 

 

Fasa ini menfokuskan kepada analisa keperluan sistem. Keperluan fungsian dan bukan 

fungsian sistem akan dikenalpasti untuk memudahkan proses seni bina sistem. Selain itu, 

analisis terhadap sistem yang sedia ada seperti Agoda, Trivago dan lain-lain akan dijalankan 

untuk meningkatkan pemahaman tentang cara pembangunan sistem yang berkonsep sama.  

   

4.3 Fasa Reka Bentuk 

 

Pangkalan data adalah tempat penyimpanan data atau maklumat yang mempunyai hubungan 

logikal antara satu sama lain dan sistem boleh mencapai data tersebut menggunakan aturcara. 

Reka bentuk pangkalan data adalah kumpulan proses yang merangka perancangan reka bentuk, 

pembangunan dan implementasi sesebuah sistem pangkalan data. Reka bentuk pangkalan data 

perlu merangkumi semua keperluan semasa dan akan datang pengguna. 

 

4.4 Fasa Implementasi 

 

Fasa ini membincangkan tentang aspek pembangunan dan implementasi sistem yang 

dibangunkan. Segala sistem-sistem kecil akan digabungkan untuk menjadi sebuah sistem besar 

yang dapat mencapai objektif kajian. Fasa ini penting dalam menentukan kelemahan sistem 

selepas proses implementasi. 

4.5 Fasa Pengujian 

 

Sistem ini akan diuji sama ada dapat mencapai objektif atau tidak.  Sistem ini akan diuji oleh 

pengguna yang ingin membuat penempahan rumah pelancongan untuk menentukan 

keberkesanannya. Maklum balas tinjauan juga akan dijalankan untuk menentukan tahap mesra 

pengguna sistem yang dibangunkan. 

 

5 HASIL KAJIAN 

 

Sistem Penempahan Rumah Peranginan Bagan Lalang terdiri daripada beberapa fungsi. Fungsi 

tersebut dirujuk semula kepada keperluan pengguna yang telah dinyatakan sebelum ini. 

 

             Bagi fungsi mendaftar sebagai Pelanggan, Pelanggan diharuskan mengisi nama, emai, 

no telefon dan katalaluan. Selepas menekan butang ‘Create Account’, data akan dimasukkan 

ke dalam MySQL dan sebuah folder bagi Pelanggan tersebut akan wujud di dalam pautan. 

Rajah 1 menunjukkan antara muka bagi pendaftaran Pelanggan. 

 

 

Rajah 1 Antara muka pendaftaran Pelanggan    

Rajah 2 Antara muka log masuk 

 

Pelanggan akan dibenarkan log masuk ke dalam web sekiranya sudah berdaftar 

sebagai Pelanggan. Sekiranya masih belum mendaftar, mesej yang mengatakan log masuk 

tidak berjaya akan dipaparkan seperti dalam Rajah 3. 

     

 

Rajah 3 Antara muka apabila log masuk tidak berjaya 

 Pelanggan yang berdaftar akan dibawa ke laman utama bagi Pelanggan. Rajah 4 

menunjukkan antara muka bagi laman utama Pelanggan. 'Profil saya' mempunyai maklumat 

peribadi pelanggan dan mereka boleh mengedit butiran mereka jika perlu. Pelanggan boleh 

menukar kata laluan mereka dengen menekan butang ‘tukar kata laluan’. 

 

 

                               

                                                     Rajah 4 Laman Utama Pelanggan 

 

 

Apabila pelanggan menekan butang penginapan, mereka akan dibawa ke halaman 

penginapan yang akan memaparkan semua senarai penginapan yang terdapat didalam sistem. 

Pelanggan perlu klik pada butiran untuk menempah penginapan dan melihat maklumat lanjut 

berkaitan tempat penginapan yang mereka hendaki. Rajah 6 menunjukkan cara bagaimana 

Pelanggan boleh memilih Tarikh pilihan penginapan. Pelanggan juga boleh mengisi kod baucer 

jika ada dan klik ‘mohon’ bagi menggunakan baucer yang telah mereka isi. Pelanggan perlu 

klik butang tempah dan akan dibawa ke halaman pembayaran. 

Rajah 5 Paparan senarai penginapan 

               

Rajah 6 Halaman penginapan 

 

Bagi fungsi membuat pembayaran, Pelanggan perlu mengisi semua butiran lengkap 

yang diperlukan dan klik sahkan bagi meneruskan dan membuat pembayaran. 

Rajah 7 Halaman pembayaran 

 

Setelah proses permbayaran Berjaya dilakukan, pelanggan akan menerima e-mel 

dengan lampiran tiket seperti yang ditunjukkan dalam rajah 8 dan 9. Tiket penginapan akan 

dalam bentuk pdf. Pelanggan boleh menempah tiket atau hanya menunjukkan telefon mereka 

untuk menghantar kod QR di pintu masuk ke tempat tersebut. 

 

          

Rajah 8 Penerimaan Notifikasi 

Rajah 9 Lampiran Tiket 

6 KESIMPULAN 

 

Secara keseluruhannya, Sistem Penempahan Rumah Penginapan Bagan Lalang berjaya 

dibangunkan walaupun terdapat sedikit masalah pengkompilan kod aturcara. Sistem ini akan 

dapat membantu orang ramai khususnya pelancong dan orang di Bagan Lalang yang ingin 

mendaftar rumah peranginan atau rumah tetamu mereka kerana masalah kekangan masa, 

pengeluaran kos, masa dan juga tenaga dapat diatasi dengan menggunakan sistem ini. 

Walaupun terdapat beberapa kekurangan, diharapkan sistem ini dapat dijadikan titik kajian 

untuk kajian pada masa hadapan.     

